
dofir brauch ech net dorop anzegoen. An ech
géif direkt der Rapportrice vum Projet de loi,
der honorabeler Deputéierten, dem Diane
Adehm, d'Wuert ginn. Madame Adehm, Dir
hutt d'Wuert.

3. 6577 - Projet de loi portant regle-
ment du compte géneral de I'exer-
cice 2012

Rapport de la Commission du Contréle de
I'execution budgétaire

B Mme Diane Adehm (CSV), rapportrice.-
Har President, Dir Dammen an Dir Haren, de
Gesetzesprojet 6577 iwwert d’Statskonte vum
Exercice 2012 ass de 6. Juni 2013 an der
Chamber déposéiert ginn. Bei der Opstellung
vum Budget fir d’Joer 2012 war d'Regierung
nach vun engem Wuesstum vun 2,1% vum
Bruttoinlandsprodukt ausgaangen. Tatsachlech
louche mir awer mat 0,3% wait drénner an
dat, obschonn eis Wirtschaft am véierten
Trimester erém ugezunn huet. D’Inflatioun war
mat 2,7% liicht méi héich wéi déi erwaarten
2,4%, ma wesentlech méi niddreg wéi
déi 3,4% wvun 2011. Um Aarbechtsmaart
huet et 2012 och net gutt ausgesinn. De
Beschaftegungstaux ass zwar ém 2,4% geklom-
men, ma trotzdeem louch de Chémage
bei 6,1% respektiv 7,9%, wa mir d'Bénéficiairé
vun de Beschaftegungsmoossname mat abe-
zéien.

An désem schwierege wirtschaftlechen Emfeld
huet de Kont 2012 mat engem Defizit vun 206
Milliounen Euro ofgeschloss. Dat sinn 189
Milliounen Euro manner wéi am Budget 2012
virgesi waren. Heizou ass awer ze bemierken,
dass am Joer 2012 en Emprunt opgeholl gouf
vu 546 Milliounen Euro, deen net am Budget
virgesi war. Ouni désen Emprunt hétt den Defi-
zit bei 406 Millioune geleeén, also zéng Mil-
lioune méi wéi virgesinn. Wa mir just den or-
dindre Budget kucken, da stelle mir fest, dass
de Budget an de Kont ganz no beienee leien an
dass mir doraus schléisse kénnen, dass de Bud-
get 2012 realistesch opgestallt gouf.

Ouni elo an den Detail vun allen Zuelen ze
goen, well déi fannt Dir a mengem schréft-
leche Rapport, wéilt ech just e puer Posten op-
zielen, déi vill méi héich ware wéi am Budget
2012 virgesinn. Op der Recettésdit sinn et fol-
gend Posten: D’Lounsteier war 156 Millioune
méi héich wéi am Budget virgesinn, d'Recetté
vun der TVA waren 266 Milliounen Euro méi
héich, an dést notamment duerch de Com-
merce électronique. Op der Ausgabesiit sinn et
folgend Posten: D'Prise de participation an der
BIL waren 73 Milliounen Euro, d’Létzebuerger
Kontributioun am Kapital vum europdesche
Stabilitéitsmechanismus waren 80 Milliounen
Euro. An 220 Milliounen Euro sinn zousatzlech
an d'Spezialfonge gaangen.

Wa mir d’Zuele vum Kont 2012 no der euro-
pdescher Method kucken, der sougenannter
SEC-95-Presentatioun, dann huet den Zentral-
stat fir 2012 en Defizit vun 1.157.000.000
Euro. Dat sinn 2,6% vum Bruttoinlandsprodukt
a mir leien domadder énnert den 3%, déi laut
de Maastricht-Kritaren erlaabt sinn.

Har President, d’Budgetskontrollkommissioun
huet sech och mam Statsrot sengem Avis vum
22. Oktober 2013 auserneegesat. De Statsrot
stellt a sengem Avis fest, dass de Budget 2012
realistesch opgestallt gouf. Wat déi finanziell Si-
tuatioun vun de Spezialfonge vum Stat ugeet,
esou stellt de Statsrot fest, dass dés Fongen hire
Charakter als Reserv iwwert déi lescht Jore ver-
luer hunn. An e leschte wichtege Punkt, op
deen de Statsrot a sengem Avis hiweist, ass den
Déséquiliber téschent den Einnahmen an den
Ausgaben am Budget pour ordre. Dése Punkt

kénnt iwwregens all Joers erém am Avis vum
Statsrot.

Har President, och d’Cour des Comptes weist
an hirem Avis zu de Statskonte vun 2012 op
den Déséquiliber téschent den Einnahmen an
den Ausgabe vum Budget pour ordre hin. Wat
d'Spezialfonge vum Stat ugeet, esou stellt
d’Cour des Comptes fest, dass fir verschidde
Spezialfongen d'Ausgaben net detailléiert ge-
nuch opgefouert ginn.

Des Weideren huet d’Cour des Comptes sech
och mat de Rémunératioune vun den Agenten,
déi beim Stat schaffen, beschaftegt. Désen
Exercice mécht d'Cour des Comptes all Joers
an hirem Avis zum Compte général. Fir d’joer
2012 huet de Stat 2.054.000.000 u Gehalter
bezuelt. D’Cour des Comptes huet en Echantil-
lon vun 2.490 Dossiere vu Fonctionnairen, Em-
ployéen, Aarbechter a Studenten am Detail
kontrolléiert. Dovunner waren der 566 net
komplett. M@ no enger kontradiktorescher
Géigeniwwerstellung bloufe just nach 86 Dos-
sieren net komplett. An 117 vun den 2.490
Dossiere sinn Onregelméissegkeete festgestallt
ginn. An désem Zesummenhang huet d'Bud-
getskontrollkommissioun sech — ausdrécklech
derfir ausgeschwat, dass d’Cour des Comptes
an Zukunft och sollt d’Pensioune kontrol-
léieren, déi u fréier Agente vum Stat bezuelt
ginn.

Har President, Dir Dammen an Dir Haren,
niewent déser Recommandatioun huet d’Bud-
getskontrollkommissioun och festgestallt, dass
d’Aarbechte fir d’Budgetsreform a Verzuch ge-
rode sinn. Dowéinst fuerdert d’Kommissioun
d'Regierung op, dés Aarbechten esou séier wéi
méiglech weiderzeféieren. A schlussendlech
fuerdert d’Budgetskontrollkommissioun d'Re-
gierung op, déi néideg Schrétt anzeleeden, fir
hir Ausgabe méi strikt ze handhaben.

Ofschléissend soen ech Merci fir d’Nolauschte-
ren a ginn den Accord vun der CSV-Fraktioun
zum Statskont vum Exercice 2012.

B Plusieurs voix.- Tres bien!

B M. le Président.- Merci der Madame
Adehm. Ech hu bis elo just d’Aschreiwung vun
der Madame Brasseur, ma ginn dovun aus,
dass déi eenzel Fraktiounsvertrieder wélle Stel-
lung huelen. Dann huet d’Madame Brasseur
d'Wuert.

Discussion générale

B Mme Anne Brasseur (DP).- Har President,
Dir Dammen an Dir Haren, an der Kommis-
sioun vun der Exécution budgétaire huet d’'DP-
Fraktioun fir dése Rapport gestémmt, well
namlech déi Konten 2012, de Budget vun
2012 technesch korrekt duerchgefouert ginn
ass. Ech wéll och soen, dass mer als Budgets-
kontrollkommissioun - an ech hat do d’Eier, déi
wahrend e puer Joer ze presidéieren - festge-
stallt hunn, dass bei der Exekutioun vum Bud-
get Progrése gemaach gi sinn. An dofir wéll
ech deene verschiddene Ministere félicitéieren
an och hire Beamten, well méi Rigueur bei der
Exekutioun vum Budget war. Ma dat klappt
awer nach net fir all Ministere.

Mir hunn et och als Chamber endlech féerdeg-
bruecht, dass mer déi Konten hei mat Zait ap-
prouvéieren an an den Délaien. Ech wéll drun
erénneren, Har President, dass mer Joren ha-
ten, wou mer enorme Retard haten, wou mir
ons selwer net un ons eege Prozedur gehalen
hunn. Gott sei Dank sinn déi Zaiten eriwwer!

Wa mer déi Konten also hei stémmen, dann
heescht dat awer net, dass mer nodréiglech
géifen de Budget vun 2012 approuvéieren.
Bien au contraire! An dofir ginn et drdi Haapt-
grénn. Deen een, dat ass, dass mer en ausser-
gewéinlecht Uwuesse vun Dépensen haten,

och 2012. An am Kont mierkt een, dass et en
Accroissement vun Dépensé vu 7,3% war. Dat
ass jo wierklech net zoulasseg!

A wann een dann den Defizit kuckt vum Ge-
samtstat 2012, dee sech op iwwer eng Milliard
beleeft, dann heescht dat, dass de Stat weider
iwwer seng Moyene gelieft huet. An de Finanz-
minister ass elo grad dorop agaangen.

En zweete Grond ass deen, dass déi successiv
Defiziter dozou gefouert hunn, dass de Stat
sech émmer méi huet misse verschéllen, wat
zulaaschte vun der néchster Generatioun geet.
2012, wéi och déi Jore virdrun, ass verpasst
ginn, géigenzesteieren. Wa mer esou weider-
maachen, da gesdit de Comité de prévision,
dass 2017 d'Statsschold 29,2 (veuillez lire:
29,2%) vum PIB ausmécht. Déi Politik muss
also geannert ginn!

Dréttens: Scho sait 2005 huet d‘Finanzkommis-
sioun drop higewisen, dass d’Approche zum
Statsbudget misst geannert ginn. An och do
ass naischt geschitt. An ech si frou, dass den
neie Finanzminister elo eescht mécht an - en
huet et elo grad och explizéiert - e Budget vun
dér neier Generatioun fir 2015 wadert presen-
téieren. Et ass eng vun de Prioritéiten. Dat
musse mer och onbedéngt maachen.

Dat sinn, Har President, Dir Dammen an Dir
Haren, déi Haaptkritikpunkten, déi mir um
Budget 2012 haten, Kritikpunkten un der ver-
gaangener Budgetspolitik am Allgemengen.

D’Budgetskontrollkommissioun, déi huet an hi-
rem Rapport - an ech wéll der Madame Adehm
als Rapporteur an als President vun der Kom-
missioun dofir félicitéieren -, d’Budgetskontroll-
kommissioun huet eng Rei Recommandatiou-
nen un d’Regierung gemaach, wéi och déi Jore
virdrun. Leider si ganz oft déi Recommanda-
tioune Lettre morte bliwwen. Ech si sécher
awer, dass de Finanzminister Pierre Gramegna
de Konklusiounen a Recommandatioune vun
der Kommissioun bei der Opstellung fir de
Budget 2015 waert Rechnung droen.

Well, Har President, an dat si meng lescht Wier-
der, mir mussen endlech ophalen, iwwer eis
Verhaltnisser ze liewen an dat op d‘Késchte vun
der nachster Generatioun.

Ech soen lech Merci.
B Plusieurs voix.- Tres bien!

B M. le Président.- Merci och der Madame
Brasseur. Ech hu keng weider ageschriwwe
Riedner, soudass d'Wuert un d’Regierung geet.
D’Regierung huet d'Wuert.

(Interruptions)
B Une voix.- Si seet ndischt.

B M. le Président.- D'Regierung huet nach
émmer d'Wuert.

(Hilariteé)
B M. Etienne Schneider, Ministre de I'Econo-

mie.- D'Regierung huet awer naischt dozou ze
soen.

(Hilarité)
B M. le Président.- Dat heescht, fir d'Regie-
rung ass alles an der Rei?

B M. Etienne Schneider, Ministre de I'Econo-
mie.- Jo.

B M. le Président.- Och d’Recommanda-
tioune si bei der Regierung ukomm?

(Interruption)

Voila, da géif ech lech Merci soen a mir géifen
zur Ofstémmung iwwert de Projet de loi 6577
iwwergoen.

Vote sur I'ensemble du projet de loi 6577 et
dispense du second vote constitutionnel

De Vote ass lancéiert. Fir d’Eischt déi perséin-
lech Stémmen. Dann d’Procuratiounen.

De Vote ass ofgeschloss an d’Statskonte vun
2012 sinn ugeholl mat 55 Jo-Stémmen a 5
Nee-Stémmen. Dat ass kloer.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Luc Frieden, Léon Gloden, Jean-Marie
Halsdorf, Mmes Martine Hansen, Frangoise Hetto-
Gaasch, MM. Jean-Claude Juncker (par Mme
Francoise Hetto-Gaasch), Aly Kaes, Marc Lies,
Paul-Henri Meyers, Mme Octavie Modert, MM.
Laurent Mosar, Marcel Oberweis, Gilles Roth,
Marco Schank, Marc Spautz, Serge Wilmes (par
Mme Martine Hansen), Claude Wiseler et Michel
Wolter;

MM. Marc Angel (par M. Roger Negri), Frank
Arndt, Alex Bodry, Mmes Taina Bofferding, Tess
Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel, Franz Fayot, Claude Haagen, Mme Cécile
Hemmen et M. Roger Negri;

MM. Guy Arendt, André Bauler (par M. Eugéne
Berger), Gilles Baum, Mme Simone Beissel, M. Eu-
gene Berger, Mme Anne Brasseur, M. Lex Delles,
Mme Joélle Elvinger, MM. Gusty Graas, Max

Hahn, Alexander Krieps, Edy Mertens et Mme
Lydie Polfer;

MM. Claude Adam, Henri Kox, Mmes Josée Lor-
sché, Viviane Loschetter (par M. Robert Traver-
sini), M. Roberto Traversini et Mme Christiane
Wickler.

Ont voté non: MM. Gast Gibéryen, Fernand
Kartheiser et Roy Reding;

MM. Justin Turpel et Serge Urbany.

Ech géif d’Chamber da just nach froen, ob se
bereet ass, fir d'Dispens vum zweete verfas-
sungsméissege Vote ze ginn.

(Assentiment)

Dat ass dann och erém eng Kéier mat grousser
Majoritéit décidéiert an dat ass dann esou.

Da géife mer zu eise Konten, de Chambers-
konte vum Joer 2012, iwwergoen. Och hei ass
d'Riedezdit nom Basismodell geregelt. Ech hu
bis elo keng ageschriwwe Riedner. D'Wuert
huet de Rapporteur, den honorabelen Har
Marc Lies.

4. 6674 - Comptes du service inté-
rieur de la Chambre des Députés
pour I'exercice 2012

Rapport de la Commission des Comptes

B M. Marc Lies (CSV), rapporteur.- Har Pre-
sident, Dir Dammen an Dir Haren, esou wéi all
Joers goufen och dést Joer d'Konte vun der
Chamber fir d’Buchungsjoer 2012 vun enger
Spezialkommissioun kontrolléiert. Den Artikel
165 vum Reglement interne vun der Chamber
gesait vir, an ech zitéieren den éischten Alinéa:
«L'examen de la comptabilité des fonds de la
Chambre, pour chaque session, est confié a
une commission spéciale dite ,Commission des
Comptes”, assistée par un réviseur d’entre-
prises a désigner annuellement par le Bureau.»
Véierten Alinéa: «La Chambre, sur le rapport de
cette commission, se prononce sur I'apurement
du compte. La décision est communiquée a la
Cour des Comptes pour étre enregistrée.»

D’Firma Deloitte, déi den Audit vun de Konte
vun der Chamber fir den Exercice 2012 ge-
maach huet, kénnt de 6. Mderz vun désem Joer
an hirem Schreiwen zu folgender Konklusioun:
«A notre avis, les comptes annuels donnent
une image fidéle du patrimoine, de la situation
financiere de la Chambre des Députés au 31
décembre 2012, ainsi que des résultats pour
I'exercice clos a cette date.»

Elo frot Der lech vldicht: Firwat ginn dann elo
d’Konten eréischt vun 2012 cléturéiert a firwat
net déi vun 2013?

Opgrond vun den Neiwahlen d’lescht Joer am
Hierscht a well d'Praxis bis elo déi wor, datt
d’Konte vun der Chamber am Kader vum Bud-
get presentéiert gi sinn, a fir d’Cl6ture heivun
och net onnéideg erauszezogeren, gétt dést
elo bei de Budgetsdebatte gemaach. Dést Joer
am Hierscht, virum Vote vum Budget 2015,
waerten dann och d’Konte vun 2013 kénne
cloturéiert ginn.

Ech waert lech elo e puer Eckdate vum Bilan
2012 am Verglach zum Bilan 2011 an awer och
am Verglach zum Budget 2012 mat op de Wee
ginn, ouni elo awer wéllen an den Detail ze
goen.

Am Kader vum Gesetz vum 16. Dezember 2011
iwwert de Statsbudget fir d'Rechnungsjoer
2012 gouf ee globale Kredit vu ronn 31,2 Mil-
lioune fir d’Chamber zougesprach. Op Enn
2012 louchen d'Ausgabe bei ronn 28,6
Milliounen, wat enger Hausse vu 6,19% par
rapport zum Rechnungsjoer 2011 entsprach
huet, woubdi ee groussen Deel d’Frais de fonc-
tionnement an natierlech d’Salairen ausge-
maach hunn. Ee liichten Dérapage ass fest-
zestelle bei de Frais de route et de séjour fir
international Réuniounen, déi natierlech a Funk-
tioun si vun der Zuel vun de Participanten, awer
och der Plaz, wou dés Réunioune stattfannen.

Hei goufen am Ganze 75.000 Euro weider
ausgi wéi am Joer 2011. Bei de Comptes ren-
dus konnten am Verglach zu 2011 par contre
138.000 Euro agespuert ginn. Hélt een de Cré-
dit voté, esou goufen 2,6 Millioune manner
ausgi wéi virgesinn. Dést entsprécht engem
Taux vu minus 8,26%.

A titre d’information: D’Renovatioun vun der
Maison Wiltheim waert ronn 3,7 Milliounen
Euro kaschten.

Den désjahrege Budgetsiwwerschoss vun 2,6
Milliounen an d’Excédents budgétaires cumu-
lés vun 2,7 Millioune suergen derfir, datt d'Re-
serve vun der Chamber sech op Enn 2012 op
ee Montant vu 5,3 Millioune belafen.

www.chd.lu m



